
BIOGRAFSKI PODACI: 

Pašaga Muratović rođen je 14.01.1946. godine u Prokosovićima, općina Lukavac gdje je završio 

osnovnu školu. Srednju tehničku školu mašinskog smjera završio je u Tuzli 1965. godine, a Mašinski 

fakultet, proizvodni smjer u Sarajevu 1970. godine. Nakon diplomiranja zapošljava se u Koksno-

hemijskom Kombinatu, gdje je radio do 2003. godine, nakon čega se zapošljava na Mašinskom 

fakultetu u Tuzli. 

Poslije pripravničkogstaža u energani i mehaničkoj radionici, radi kao tehnički rukovodilac u 

mehaničkoj radionici,a 1974. godine postavljen na mjesto rukovodioca mehaničke radionice. Kada je 

u KHK formirana centralizovana jedinica „mašinsko održavanje“ postavljen je za rukovodioca OOUR 

Centralno održavanje, da bi tu dužnost obavljao u dva mandata. Za to vrijeme ova radna jedinica je 

imala dobre poslovne rezultate i intenzivan razvoj. 

Reorganizacijom Koksno-hemiskog Kombinata i formiranja Radne organizacije „Remont“ izabran je 

na mjesto direktora te radne organizacije. Formiranjem namjenske proizvodnje u Koksno-hemiskom 

Kombinatu obavljao je poslove direktora namjenske proizvodnje. Značaj namjenske proizvodnje, 

fukcionisanje tehničko-tehnološkog nivoa organizacije, vrste proizvodnje bile su od izuzetnog značaja 

za odbranu. 

Od početka 1997. godine do 2003. godine obavljao je poslove generalnog direktora Koksno-hemiskog 

Kombinata u Lukavcu. Početkom 2004. godine prelazi u stalni radni odnos na Mašinski fakultet u 

Tuzli, odnosno na Univerzitet u Tuzli. 

Godine 1976. upisuje postdiplomski studij na Fakultetu strojarstva i brodogradnje u Zagrebu, a 1982. 

godine je odbranio magistarski rad pod naslovom „Istraživanje organizacije procesa održavanja“. 

Godine 1994. doktorirao je na Fakultetu elektrotehnike i mašinstva sa temom pod naslovom: 

“Maksimizacija operativne gotovosti proizvodnih sistema sa neprekidnim tokom proizvodnje“. 



Od 1983. godine angažiran je kao saradnik na Tehnološkom fakultetu u Tuzli na predmetu „OSNOVI 

MAŠINSTVA“, gdje je izabran u zvanje asistenta na istom predmetu. Od 1992. godine je u nastavnom 

procesu na Fakultetu elektrotehnike i mašinstva u zvanju višeg asistenta, a od 1994. godine u zvanju 

docenta na predmetu “MAŠINSKI ELEMENTI“. Godine 2000. biran je u zvanje vanrednog profesora na 

užu naučnu oblast “Mašinske konstrukcije“, a 2005. godine ponovo u zvanje van. prof. na predmet 

“MAŠINSKI ELEMENTI“ na Mašinskom fakultetu u Tuzli. Na tehničkom fakultetu u Bihaću od 1997. 

godine izvodi nastavu iz predmeta “MAŠINSKI ELEMENTI“, a 2006. godine izabran je u zvanje 

redovnog profesora na Mašinskim elementima na istom fakultetu. Godine 2007 biran je u zvanje 

redovnog profesora na naučnoj oblasti Mapinski elementi i mehanizmi na Mašinskom fakultetu 

Univerziteta u Tuzli. Na Evropskom univerzitetu u Brčkom i Univerzitetu Kallos u Tuzli biran je za 

redovnog profesora. 

